
Girvana Vani

கீ³ர்வாணவாணீ

(கீ³திகா) (பு⁴ஜங்க³ப்ரயாத வ்ரு’த்தம்)
இயம் தே³வவாணீ ஸதா³ ஸேவநீயா

ஸதா³ போஷணீயா ஸதா³ ரக்ஷணீயா ।
இயம் பா⁴ரதஶ்ரீரியம் தே³ஶகீர்தி:
இயம் தே³ஶவநத்³யைர்வ்ரு’தா வந்த³நீயா ॥ இயம்0॥

யதீ³ஷ்டம் ப⁴வே பா⁴ரதஸ்யாபி⁴வ்ரு’த்³தி:⁴
ஸ்வதே³ஶஸ்ய கீர்தி ஸ்வதே³ஶஸ்ய மாநம் ।

ஸதா³ऽத்⁴யாத்ம-ஜ்யோதி: ப்ரஸாரேண ஶாந்திம்
ததா³ தே³வவாணீம் வுதை: ⁴ ஸேவநீயா ॥ இயம் ॥

கத²ம் ஶோப⁴தே தே³வவாணீ ப்ரக்ரு’ஷ்டா
கத²ம் ராஜதே தே³வவர்யை:ஸ்துதேயம் ।

கு³ணாநாம் நிதா⁴நா பு³தா⁴நாம் ப்ரதா⁴நா
ஸுதீ⁴நாம் ஸதா³ ஜ்ஞாந-விஜ்ஞாந-தா³த்ரீ ॥ இயம்0॥

ஸதா³ஸம்ஸ்க்ரு’தா ஸஸ்க்ரு’தேர்மூலமந்த்ர:
ஜநை:ஸம்ஸ்துதா ப்ரேம-ஸத்³பா⁴வ-தா³த்ரீ ।

அதா⁴நாம் நிஹந்த்ரீ ஸுதா⁴-தா⁴ம-த⁴ர்த்ரீ
ஜநாநாம் ஸமஸ்தம் மலம் நாஶயிநீ ॥ இயம்0॥

இயம் பா⁴ரதே ப³த்³த⁴மூலா ப்ரஶஸ்தா
ஸ்வதே³ஶே விதே³ஶே ஸ்துதா விஜ்ஞவர்யை: ।

சரித்ரோந்நதேர்பா⁴வ-ஸத்³பா⁴வநீயா
ஸதா³ ஶிக்ஷணே த³த்தசித்தா வரேண்யா ॥ இயம்0॥

பராதீ⁴நதா-பாஶ-நஷ்டாऽப்யநஷ்டா,
ஸதா³ தா³நவை: பீடி³தாऽப்யக்ஷதேயம் ।

ஸுதா⁴ऽऽகா³ர ரூபா பு³தா⁴ऽऽதா⁴ர-ரூபா,
கு³ணாऽऽகார-ரூபா ஜநாऽऽஹ்லாத³-ரூபா ॥ இயம்0॥

அஜஸ்ரம் கு³ணாऽதா⁴யிநீ ஜ்ஞாந-மூலா,
ஶ்ருதேர்நாத³-ஜுஷ்டா, ப்ரபுஷ்டாऽக³மைஶ்ச ।

ஸதா³ऽத்⁴யாத்ம-புஷ்டா, ஶ்ரிதா த³ர்ஶநைஶ்ச
வ்ரு’தா ஜ்ஞாந-தீ³ப்த்யா, த்⁴ரு’தா த⁴ர்மது⁴ர்யை:॥ இயம்0॥

ஶ்ரிதா ஜ்ஞாநிபி⁴ர்வேத³ வித்³யோபலப்³த்⁴யை:
வ்ரு’தா யோகி³பி⁴ர்யோக³-ஜ்ஞாநாऽऽக³மாய ।

ஶ்ரிதா காவ்யகாரைர்ரஸாऽऽஸ்வாத³-ஹேதோ:,
த்⁴ரு’தா நாடயகாரைர்ஜநாऽऽஹ்லாத³-ஹேதோ:॥ இயம்0॥

இயம் ஶாந்தி-தா³த்ரீ,இயம் ஜ்ஞாநதா³த்ரீ,
இயம் பா⁴ரதோத்தா²ந-தந்த்ரம் ப்ரக்ரு’ஷ்டம் ।

இயம் கௌ³ரவாऽதா⁴நஹேது: ப்ரக்ரு’ஷ்ட:

இயம் ஜ்ஞாந-ஜ்யோதி:,ஸுவித்³யா ப்ரரோசி ॥ இயம்0॥
இத³ம் ஸஸ்க்ரு’தம் தே³ஶப³ந்த⁴ஸ்ய மூலம், ।
இத³ம் தே³ஶ-ப்ராந்தாதி³ பே⁴த³ஸ்ய ஹர்த்ரு’: ।

இத³ம் பா⁴ரதஸ்யாக்ஷயம் கோஷஜாதம்,
இத³ம் ஶாந்தி மூலம் ஸதா³ போஷணீயம் ॥ இயம்0॥

